
GOUVÈNÈ CUOMO ANONSE KONPAYI MACHIN FORD AP ENVESTI  $150 MILYON NAN IZIN STAMPING 

LI A NAN  HAMBURG  

 

Modènizasyon Izin nan pral kenbe 640 djòb ak kreye 350 nouvo djòb   

 

Gouvènè Andrew M. Cuomo te anonse jodia ke Konpayi Machin Ford pral envesti  $150 milyon pou l fè 

modènizasyon enpòtan nan enstalasyon l nan Hamburg, jis andeyò Buffalo. Nouvo machin ak ekipman 

espesyalize pral pèmèt Izin Stamping Ford pou l rete konpetitif, sekirize prezans li ki la lontan nan rejyon 

an ak kenbe 640 djòb pèmanan atanplen, ak kreye 350 nouvo djòb nan pati Lwès  New York. 

 

“Envestisman $150 milyon Ford nan enstalasyon l nan Hamburg se yon prèv pozitif de eta pati Lwès New 

York kòm yon sant prensipal manifakti avanse,” te deklare Gouvènè Cuomo. “Lè yo pran yon lòt etap 

avèk gwo envestisman sa a, Ford ap simante konkirans yo nan rejyon an pandan l ap kenbe ak ajoute 

plizyè santèn djòb ki peye byen la nan pati Lwès New York. Kòm n ap travay pou atire ak kenbe biznis, 

Eta a angaje pou bay sipò nesesè pou estimile ekonomi nou an ak kenbe l pou kontinye delavan.” 

 

Izin stamping nan pati Lwès New York se sèl izin Ford ki rete otantik, lòt yo swa fèmen oswa entegre 

avèk enstalasyon asanblaj yo.  Envestisman Ford la pral gen ladann modènizasyon an ak yon adisyon de 

plizyè liy près. Pati vid ki koupe yo, oswa mòso metal yo ki te sele nan pati machin yo, pral pèmèt Ford 

ekspedye pati sa yo nan nenpòt izin Ford nan peyi a.   Izin Hamburg la etwatman lye avèk Oakville, Izin 

manifakti Ontario a, konsidere pa Ford pou li youn nan enstalasyon ki pi konpetitif ak enpòtan nan 

sistèm Ford la.   

 

“Konpayi Machin Ford fyè pou l fè patenarya avèk Eta New York ak Gouvènè Cuomo pou kenbe izin 

stanpling sa kontinye solid, “te deklare Paul Kosaian, Direktè Manifakti, Operasyon Stamping, Konpayi 

Machin Ford.   “Sa a se yon envestisman k ap elaji kapasite fabrikasyon izin nan, asire relasyon avèk lokal 

nan Oakville, ak kenbe rezidan pati Lwès New York yo nan travay pou satisfè demann k ap grandi pou  

Ford F250, F-350, Flex, Edge, Focus ak Econoline ansanm avèk  Lincoln MKX ak MKT.” 

 

Gouvènè Cuomo ak Devlopman Empire State te bay yon pake rekonpans eta ki evalye a  $7 milyon pou 

asiste Ford nan devlopman pwojè l nan pati lwès New York. Yon $5 milyon sibvansyon kapital finansman 

NY Works pral itilize pou yon pòsyon nan machinri ak achte  ekipman ki asosye avèk renovasyon 

enstalasyon an.   Konpayi Machin Ford egalman kalifye pou jiska  $2 milyon pèfòmans ki baze sou 

pwogram kredi taks pou exselans travay nan eta ankontrepati a envestisman ak angajman pou kreye 

travay.   Anplis de pake rekonpans $7 milyon sa a Komisyon  New York Power Proceeds Allocation ap 

rekòmande yon prim de  $1 milyon pou fòmasyon 100 nouvo anplwaye.    

 

Prezidan Devlopman Empire State, PDG & Komisyonè Kenneth Adams te deklare , “Ford gen yon pi bon 

lide pou l sele izin li a nan Hamburg. L ap rann izin nan fonksyone pi byen nan envesti liy asanblaj 

espesyalize.   Li fè pi bon pèspektiv travay nan bay travay ki peye byen k ap sipòte fanmi yo kounye ak 

pidevan nan lavni.  Eta New York fyè dèske li te jwe yon patisyon nan pi bon lide Ford pou pati Lwès New 

York – jis youn nan anpil pwojè pozitif k ap mennen ekonomin lokal la delavan.”  

 

Izin Ford Stamping nan Hamburg te ouvè nan ane 1950. Li aktyèlman anplwaye 600 moun ki travay pou 

fè pòt, pano, arebò machin, kapo defans, ak pano planche.  

 

Senatè Eta New York  Mark Grisanti te deklare, “Ford ap chanje izin fabrikasyon l a vitès siperyè nan   

Hamburg New York. Ford ak Eta  New York gen aparèy GPS yo fikse pou menm destinasyon an.   Nou prè 

pou siksè. Nou prè pou kreye djòb.   Nou pare pou nou yon sant manifakti avanse.   Nou pare pou nou 

avanse nan yon avni ki briyan kòm Gouvènè  Cuomo ak biznis yo ap kontinye fè gwo envestisman nan 

pati Lwès New York.” 

 

Manm Asanble Eta New York  Sean Ryan te deklare, “Anons jodia se yon gwo viktwa pou Vilaj   Hamburg, 

ak pou avansman manifakti nan pati Lwès  New York. Envestisman plis pase $100 milyon nan Izin Ford 

Stamping nan Hamburg montre kijan mendèv pati lwès nan New York pou Konpayi Machin Ford, epi 

mwen remèsye yo paske yo te pran angajman sa pou fè manifakti ak djòb machin nan endistri a nan Vilaj 

Hamburg. Mwen egalman kontan ke Eta  New York  ap envesti nan renovasyon Izin Ford Stamping. 

Manifakti avanse se pi gwo priyorite nou la nan pati lwès New York, ak envestisman ki te anonse jodia  

pa Konpayi Machin Ford ak Eta New York ap fè de priyorite sa yon reyalite.”  

 

Scott Adams, direktè UAW rejyon  9 te deklare, “Se yon gwo bagay pou Izin Stamping, pou manm UAW 

yo, ak pou kominote a. Envestisman sa a nan nouvo machinri ak liy yo pral evantyèlman mennen nan 

fonksyonman izin sa preske a yon milye anplwaye. Sa se yon kwasans fòmidab ki reyèlman bay a travayè 

aktyèl ak pwochen yo kèk vyabilite alontèm.” 

 

Enfòmasyon sou Konpayi Machin Ford  

Konpayi Machin Ford, yon lidè mondyal nan endistri machin ki baze nan Dearborn, Michigan, fabrike 

oswa distribye machin nan sis kontinan yo.  Avèk apeprè 180.000 anplwaye ak 65 izin nan tout mond 

lan, mak otomobil Konpayi an gen ladan  Ford ak Lincoln. Konpayi an bay sèvis finansye atravè Konpayi 

Kredi Ford Motor. Pou plis enfòmasyon sou Ford ak pwodui li yo nan tout mond lan, tanpri vizite 

corporate.ford.com 

Enfòmasyon sou  Empire State Devlopment 

Empire State Development se ajans prensipal devlopman ekonomik ak administratè pòtay resous biznis 

eta a New York First (www.NYfirst.NY.gov). Misyon Empire State Development se pou ankouraje 

envestisman ak kwasans biznis k ap pèmèt gen kreyasyon djòb ak kominote ki avanse nan Eta New York. 

ESD ap sipèvize maketing “I LOVE NY” tou, mak ikonik touris Eta a. Pou jwenn plis enfòmasyon sou 

Empire State Development, konekte sou entènèt nan sitwèb www.esd.ny.gov.  

